Ye Ebelabole Nee Ye Ezonlenle Nyianu
Buluku Ne Anwo Negnleanu

NOVEMBER 1-7

NYAMENLE EDWEKE NE AZO NVASOE |
DWOHYUA 18-19

“Gyihova Luale Nrelebe Adenle Zo Hye-
le Azele Ne”

it-1 1200 11
Agyapades

Azele agyapadee. Gyihova vale azele ne
maanle Yizilayema ke be agyapadeg, na ohi-
lele Mosisi azele ne eweene ngakyile ne m>
amuala. (No 34:1-12; Dwh 1:4) Mosisi a
hyele azele ne maanle Gaade abozoamra,
Wuluben abozoamra yese Manase abusua
foa ko ne a. (N2 32:33; Dwh 14:3) Dwohyua
nee Elieza luale ma eguale zo hyele mbu-
sua m2d tha la agyapadee ne maanle be.
(Dwh 14:1, 2) Ke ma2> Gyekobo ngapezo ne
m22 wd Gyenesese 49:5, 7 ka la, Semeyon
nee Livae annyia be ti anwo azele foo-
nwo ke agyapadee. Enee Semeyon azele ne
(nee azuamgbole m2> wa zo la) vea Dwu-
da agyapadee edee ne avinli (Dwh 19:1-9),
yee azuamgbole 48 ne mdo Livae nyianle
ye la wo Yizilaye azelesinli ne amuala anu.
Kem> enee Livaema le nwole adenle titili
sonle wo edanlesua ne anu la ati, enee Gyi-
hova le be agyadee. Dlua gyima mdd> enee
beye la ati enee bedie ngyenu bulu anu ko
ke be kyefoa anzee be agyadee. (N2 18:20,
21; 35:6, 7) Mbusua ne m nyianle gyimali-
le wo eleka m2o2 be mbusua ne azelesinli wo
la. Moo mbusua ne mo eletele la, behyele
azele ne anu ngyikyingyikyi bemaanle be bo
zo amra.

Kponde Baebolo Nu Ndelebebo

it-1 359 q|5
Eweene

Beluale ma eguale zo a benwunle €leka

mwbr21.11-NZ

foonwo mo>> Dwuda (Dwh 15:1-63), Dwo-
sefi (Yifelaem) (Dwh 16:1-10) yee Manase
abusua foa ko ne badenla wo Dwoadan ne
Adbles afoa nu a (Dwh 17:1-13), eza be-
nwunle be azele ne eweene ne md nee
azuamgbole m22> wd zo la. Ehye anzi, be-
gyakyile azele ne ehyele meke ekyi oluake
Yizilayema vile Gelegale hole Hyaelo. (Dwh
14:6; 18:1) Yenze meke tendenle mao ehye
lile a, noko nzinlii Dwohyua deanle mbusua
ekpunli nsuu ne ma> enee beletwenlehwe-
nle be bo aze ke bebahova azele ne moo eha
la. (Dwh 18:2, 3) Menli doonwo chile be
adwenle wo deemoti mbusua ekpunli nsuu
ne hwenlehwenlenle be bo aze la anwo, bie
m> suzu ke enee beho benyia ninyene doo-
nwo yee enee bele fanwodi mao debie biala
engile ke Keenama barateta be arelevile nu
m22 oti owd ke bepele be nwo bekofa azele
ne m2> gha la a. Bieko, okeye ke enee owd
ke be nee be agbovole mo2 be nwo ye se la
koko na beahola beava azele ne foa mad
eha la. (Dwh 13:1-7) Eza obaye ke enee be-
nze Ewoke Azele ne foa ehye anwo edweke
doonwo ke alimoa edee ne mad> behyele la.

NOVEMBER 8-14

NYAMENLE EDWEKE NE AZO NVASOE |
DWJHYUA 20-22

“M2> Yesukoa Yefi
Anu La”

w06 4/15 5 |3
Ndenle M3> Agyalema Bahola Alua Zo Ali
Adwelie La

Saa befi ahonle nu bedi adwelie a, ommaa
akesakesa emba. Wo Yizilayema tetedweke
nu, Wuluben abusua, Gaade abusua, yee
Manase abusua foa ko ne ma> enee bede

Akesakesa Bie



Dwodan Azule ne adudules afoa nu la zile
“afolemokyea kpole kenlema bie” wo Dwo-
dan ne anloa. Mbusua m22 tha la ande be
nyelee ne abo. Enee besuzu ke be mediema
m2> wd Dwodan ne anzi I la ‘elete atua’
atia Gyihova, oti mbusua m2> wa adoleg la
yele ke be nee atuadelema ne kaho. Noko
kolaa na beaho la, bedule menli ke belimoa
be nee be ehozuzu nwole. Nrelebe wo nu ke
beyele zo la! Benwunle ke te adwenle etane
ti a bezile afaolemokyea ne a. Emomu, enee
mbusua ekpunli m22 bews aduduleg la sulo
ke kenle bie mbusua ma> €ha la baha ahile
be ke: “Benle kyefoa biala wo Gyihova anu.”
Jti afolemokyea ne baye dasele mao kile
ke bedabe noko bele Gyihova azonvole a.
(Dwohyua 22:10-29) Bevelele afalemokyea
ne Daselg, oluake bie a, oyele dasele ke Gyi-
hova a le nohale Nyamenle ne a.—Dwohyua
22:34, cbodweke.

w08 11/15 18 |5
“Bekponde Ninyene M35 Fa Anzodwole
Ba La”

Obaye ke enee Yizilayema bie md dwenle
ke bele dasele kpale moo okile ke be me-
diema ne m> eye etane a, oti saa befea
be nwo bekoteta be a onremaa benrehu
menli doonwo. Ke anree bebapele be nwo
beaye debie la, mbusua ekpunli m2> wo
Dwodan ne adoles la zoanle menli ke be
nee be mediema ne m> ghozuzu edweke ne
anwo. Bebizale be ke: “Duzu ati a beye dee
ehye mdo engile nohalelile la betia Yizila-
ye Nyamenle ne €? Eng, bekpo Gyihova na
bezi afolemokyea na bede atua betia Gyi-
hova.” Nohale nu, mbusua ekpunli ne ma>
zile afaolemokyea ne la enee di nohale. Noko
duzu a bebaye ye wo somole mad bebole
be la anwo a? Asoo bebaheha be adwe-
nle beahile be mediema ne m> anzee be
nee be enredende bieko 2? Bedendele be-

tee behilehilele nuhua ke €hulole ma2 bele
ke bebazonle Gyihova la ati a beyele zo a.
Be muale ne maanle bebole agoanwoleva-
le md2> be nee Gyihova le la anwo bane
na yeammaa beanga mogya beangua. Ade-
nle ehye moo beluale zo bezuzule ninyene
nwo la maanle bezieziele edweke ne na
anzodwole denlanle be avinli.—Dwah. 22:
13-34.

NOVEMBER 15-21

NYAMENLE EDWEKE NE AZO NVASOE |
DWOHYUA 23-24

“Dwbhyua Dule Maanle Ne Fole M>> Li
Awieleg”

it-1 75
Ngyehyeleg

Yizilayema yiale ngyegyele bieko wo meke
m2> behole Keena, Ewoke Azele ne azo la.
Tumivole Nyamenle ne vale azele ne maa-
nle be bokoo ovale olile ewoke mao 2bole
be nenyia mo la azo. Ehye ati enee benle
nyevole wo azele ne azo na Gyihova duale
be ke be nee maanle maanle ma> wo eke
ne md2 besonle awozonle la mmaye ngye-
hyeles biala. (€ze 23:31-33; 34:11-16) Enee
owd ke bedi Gyihova mela nee ye adehi-
lele ne ala azo, onle ke besukoa maanle
maanle m22 bebavoa be beavi azele ne azo
la. (Le 18:3, 4; 20:22-24) Bebole be koko
esesebe ke be nee maanle maanle ne mo>
mmaye agyale ngyehyeles biala. Amaa bea-
ngya mraale mad> besonle awozonle na be
mbusuafoo anye awozonle €zonlenlema na
beanva be nwo bsanwula awozonle gzonle-
nle nyelee nee amaamuo ngakyile nu, na
ehye anzua be gchane yeammaa beamkpa-
kye beanvi nohale Nyamenle ne anwo.—Di
7:2-4; £ze 34:16; Dwh 23:12, 13.



w07 11/1 26 119-20
Gyihova Edweke Ba Nu Dahuu

Olua md2> yedaye mumua ne yeva ye nye
yenwu ye la ati, yekola yeka ke: “Ewoke
mgbale kosooti mao Gyihova be Nyamenle
ne bole be la anu edwekekpoke ko bobd
anga nu. D muala €ra nu emaa be. Edweke-
kpoke ko bobo anga nu.” (Dwohyua 23:14)
Gyihova die ye azonvolg, 2bo be nwo bane
yee onea be. Ekakye gewoke mdad yebd mad
yeamba nu wd ye meke nloa la 2? Jbaye
se ke ebanyia bie. Nrelebe wo nu ke ye-
bava ye nwo ysado Nyamenle Edweke ne
azo.

Na kenle bie noko €? Gyihova €ha ke ye nu-
hua doonwo banyia azele ne mao bahakyi
Paladaese la azo adenla ye dahuu. Menli
ekyi bie ala a le anyelazo ke be nee Ke-
laese bali tumi wo anwuma a. Jnva nwo
anyelazo moo yele la, yele ndelebebo kpale
m22 oti owd ke yedi nohale ke mo> Dwohyua
yele la a. Kenle ko dedee ye anyelazo ne
bara nu. Akee yebado ye nye ye nzi yeaha-
kye ewoke mod Gyihova €bo ye la amuala
na yedaye noko yeaha ke: “D muala era

]

nu.

Kponde Baebolo Nu Ndelebebo

w04 12/1 12 |1
Dwohyua Buluku Ne Anu Edweke Titili

24:2—Asoo0 gnee Ebileham papa Tila sonle
awozonle 5? Molebebo ne enee Tila enzonle
Gyihova Nyamenle. JDbaye ke enee dsonle
siane nyamenle Sin m2> enee yelie duma
wo Eele la. Dwuuma tetedweke kile ke bie a
enee ddaye mumua ne 2se ananze. Noko
akee md2> Nyamenle zele Ebileham ke odu
ovi suakpole Eele azo la, Tila nee ye hole
Helan.—Gyenesese 11:31.

NOVEMBER 22-28

NYAMENLE EDWEKE NE AZO NVASOE |
NDENEBUAVOLEMA 1-3

“Nwanwane Edweke Bie M2> Jda Ake-
nrasesebe Ali La”

w04 3/15 31 |3
Yihede Lile Menli Mao Sisile Be La Anhwo
Zo Konim

Te ke asee enee Yihede ze nrelebe somaa
anzee ye agbovole emb> modenle la ati a oli-
le konim a. Saa Nyamenle eledi ye bodane
nwo gyima a, ongyi m2d> sonla baye la azo.
Deemoti Yihede lile konim la a le ke, enee
Nyamenle gyi 2 nzi, yee mdd dyele la nee
Nyamenle ehuloledes ma> yemd a le ke odie
Ye menli la yia. Nyamenle a kpale Yihede a,
“Meke biala mo> Gyihova bamaa ye menli ne
ndenebuavole la, Gyihova boa ndenebuavole
ne.”—Ndenebuavolema 2:18; 3:15.

w04 3/15 30 q1-3
Yihede Lile Menli Mao Sisile Be La Ahwo
Zo Konim

Yihede limoale yele dadee ezinra “anye
nwid>” m22 dbahola yeava yeavea ye teladeg
ne abo la. Bie a enee 2 nye la ke beba-
nleenlea 2 nwo. Beta befa dadee besia be
bene zo amaa beahola beava be sa fema ne
beahwe ye ndende. Kemd Yihede le bene
la ati, ‘Okyekyele ye dadee ne wdo ye €zdle
fema ne anwo wo ye teladeg ne abo, eleka
m22 belemgbunli ne sinzavolema ne adwe-
nle enrera zo la. Yemoti “ovale adwule ne
omaanle Mowabe Belemgbunli €gelon” ma>
debie biala anzi ye adenle a.—Ndenebuavo-
lema 3:16, 17.

Beanga kezi €gelon belemgbunli sua nu eke
ne de la anwo edweke. Baebolo ne ka ye si-
kale ke: ‘Meke moo Yihede vale adwule ne
maanle belemgbunli ne wiele la, omaanle



menli m22 zoale adwule ne hale la vile gke.
(Ndenebuavolema 3:18) Ma> ohozohonle
menli m22 zoale adwule ne omaanle behole
moa ekyi la, akee oziale 2 nzi. Duzu ati
3? Asoo omaanle menli ehye mo lile 5 nzi
amaa beabs > nwo bane 2? Anzee behozo-
honle ye ala, anzee omaanle bezoale adwule
ne ala 2? Anzee enee dkulo ke befi eke amaa
yeahola yeali ye bodane ne anwo gyima wo
adenle kpale zo 2? Kezi enee dde ye biala la,
Yihede angomekye vale akenrasesebe yele
m22 dw2 ke oye la.

Yihede dwule “ananze ne md> md> wo Ge-
legale la anwo eke la, odaye mumua ne
oziale 2 nzi na ohanle ke: ‘O belemgbu-
nli, maa menga nrelalee bie m2> onle ke
awie biala te bie la mengile wa.” Ngele-
lera ne anga adenle m22 dluale zo ohole
belemgbunli €gelon anyunlu bieko la anwo
edweke. Duzu ati a sinzavolema ne annyia
adwenle etane biala €? Asoo bedwenlenle
ke sonla ko ala enrehola enreye belemgbu-
nli ne ehwee 2? Asoo eziale mad Yihede
angomekye ziale rale la maanle benyianle
adwenle ke oba yearaye ye menli ne yea-
maa 2? Ke ode ye biala la, enee Yihede kulo
ke 2 ngomekye onwu belemgbunli ne na
oyele zo.—Ndenebuavolema 3:19.

Kponde Baebolo Nu Ndelebebo

w05 1/15 24 |7

Ndenebuavolema Buluku Ne Anu Edweke
Titili

2:10-12. Dwo ke yeye ngyehyelee kpale ye-
sukoa Baebolo ne ‘amaa ye rele anvi mdd
Gyihova eye la.” (Edwene 103:2) Dhyia ke
awovole fa Gyihova Edweke ne anu nohale

ne dua bs mra ne m> ahonle nu.—Ditilono-
mi 6:6-9.

NOVEMBER 29-DECEMBER 5
Kponde Baebolo Nu Ndelebebo

w05 1/15 25 {5

Ndenebuavolema Buluku Ne Anu Edweke
Titili

5:20—Adenle boni azo a nwolora vi anwu-
ma honle maanle Beleke a? Baebolo ne
enga ke edweke ehye kile ke anwumabovole-
ma raboale be anzee Sesela nrelebevolema
ne hilele ke awole bie vi anwuma bava mu-
nzule ara anzee Sesela vale 2 nwo dole
nwalora nu neenleanuma edweke zo yee
yeamba nu a. Kezi ode ye biala la, oda ali
wienyi ke Gyihova boale be w> adenle bie
azo.

DECEMBER 6-12

NYAMENLE EDWEKE NE AZO NVASOE |
NDENEBUAVOLEMA 6-7

“Fa Anwosesebe Ne M2 €le La K>”

w02 2/15 6-7
Baebolo Ngyinlazo Bahola Aboa W>

Awie m22 enee dbele > nwo aze na ombu >
nwo ondela kezi ode la a le Gedeyon moo
enee le ndenebuavole wo tete Hibulu la.
Yeampele ke obali Yizilayema anyunlu. M25
Nyamenle zele Gedeyon ke oli Yizilayema
anyunlu la, ohanle ke onfeta. Jhilele nu ke:
“Me abusua ne a le ekyi wo Manase anu a,
yee medame a mele ekyi kpale wo me papa
sua nu a."—Ndenebuavolema 6:12-16.

w05 7/15 16 |3
“Gyihova Nee Gedeyon Konle Dadeg J!”

Akee gzulole kpole hanle Medeanema! Arele-
vile nu ala, mrenyia 300 ne bobole be mbuake
mgbole ne, bebole be aweene ne anu na be-
deanle nu ke “Gyihova nee Gedeyon konle
dadeg 5!” Ezulole hanle Medeanema ne oti



bedabe noko bedeedeanle nu. Basabasaysle
ne ati enee bennwu Mmoo le be gonwo anzee be
kpovole a. Gyihova maanle agbavole ne md
hwenle dadee huhunle be nwo ngoko ngoko,
noko akee mrenyia 300 ne anu biala gyinla-
nle > bo zo ne. Azokoelee eke ne kpudwule
kpale na enee awie biala enrehola nriandi.
Akee bedoale agbovole mao €ha la ndinlizo
behyele be behunle be, yemoti Medeanema
angyegye be bieko. Evole doonwo amumuye
nee atisesebe nyelee ne akee rale awieleg bo-
kos.—Ndenebuavolema 7:19-25; 8:10-12, 28.

Kponde Baebolo Nu Ndelebebo

w05 1/15 26 16

Ndenebuavolema Buluku Ne Anu Edweke
Titili

6:25-27. Gedeyon vale nwunu lile gyima oti
yeanga ye agbovole eya wd adenle mad
onfeta la azo. Yedaye noko, saa yeleye da-
selelile gyima ne a, owo ke yenea bog na
yeanlua ye edendele zo yeanga awie md gya.

DECEMBER 13-19

NYAMENLE EDWEKE NE AZO NVASOE |
NDENEBUAVOLEMA 8-9

“Melebenwoaze Le Kpale Tela Anwome-
maazo”

w00 8/15 25 {3
Kezi Edi Akesakesa Nwo Gyima €?

M2> Gedeyon nee Medeanema nyianle ko-
nle la, ovelele Yifelaem abusua ne ke
beraboa ye. Noko akee, wo konle ne anzi Yi-
felaemma rale 2 nwo zo rabole ye somole
ke yeanvele be wo konle ne anu. Keletoke ne
ka ke “be nee ye lile butule kpole kpale.”
Gedeyon buale be ke: “Asoo mdad beye la
endela mod> meye la 2? Asoo Yifelaem ma
bo zo ne ma> besesa la enle kpale endela
Abi-yizee vanye ma md2 bede la 2? Nyame-

nle a vale Medean mgbanyima Olebe nee
Ziyebe wulale be sa nu a, na ma> beye la
endela mo> meye la 2?” (Ndenebuavolema
8:1-3) Edweke agboke mao ofeta moo Gede-
yon vale lile gyima la maanle cholale olile
tenlabele mo> anree obava abusua manzo-
nle ara la anwo gyima kenlema. Jbaye ke
enee Yifelaem abusua ne bu be nwo na be-
memaa be nwo zo. Noko akee, ehye anzi
Gedeyon adenle, oyele biala ma> obahola la
omaanle anzodwole denlanle be avinli. Eda-
wd noko ebahola woaye zo 2?

w08 2/15 9 9
Dua Gyihova Ndenle Nu

Amaa yeaye Nyamenle agonwo la, owd
ke ‘yebele ye nwo aze. (1 Pita 3:8; Edw.
138:6) Ndenebuavolema tile 9 maa yenwu
nvasoe mdd> wd melebenwoaze zo la. Gede-
yon ara Dwotam hanle ke: “Meke bie mbaka
kosooti hole ke bekakpokpa belemgbunli
beamaa yeanlea be nwo zo.” Behanle >li-
vi, feege yee vanye mbaka nwo edweke.
Enee begyi eke bemaa menli bie m> mao
beampele ke bebali be gonwo mo Yizilaye-
ma anwo zo tumi la. Noko mbowule baka
md2 senle ala a befa bewuda la pelele lile
belemgbunli. Enee ehye gyi eke ne maa
Abemeleke m2d ole kodiawu la. dwa nu ke
“lile tumi wa Yizilaye evole nsa’ edeg, noko
owule arelevile nu. (Nde. 9:8-15, 22, 50-54)
Nea kezi nwole hyia ke yebele ye nwo aze a!

Kponde Baebolo Nu Ndelebebo

it-1 753 q[1
Yifodo, |

Jnva nwo adwenle kpale m2> Gedeyan
nyianle ke ofa Yifodo ne yeaye ngakye-
dee yeava yeawula Gyihova anyunlunyia
wd konim m22> yemaa Yizilayema ¢€li anwo
la, Yifodo ne emomu ‘rayele ehane maa-
nle Gedeyon nee ye sua nu amra’ dluake



Yizilayema zonlenle ye. (Nd 8:27) Noko
akee, Baebolo ne anga ke Gedeyon mumua
ne zonlenle ye bie; ezoanvole Paslo bole ye
duma bokale alasevole “ekpunli kpole” ne
m2> denlanle aze wo tete ne la anwo.—Hi
11:32; 12:1.

DECEMBER 20-26

NYAMENLE EDWEKE NE AZO NVASOE |
NDENEBUAVOLEMA 10-12

“Gyefeta Vale Ye Adwenle Ziele Gyiho-
va Anwo Zo”

it-2 27 92
Gyefeta

Enee Gyefeta bo o nwo modenle kpalg, oti
yeandwehwenle 2 bo aze ke obala ye ali
ke ole adekilevole kpale. JDzoanle omaanle
behobizale Amaonoma belemgbunli ne saa
ddaye a oledie Yizilayema azele ne la a. Be-
lemgbunli ne buale ye ke Yizilayema a liele
azele ne vile Amonoma ske a. (Nd 11:12, 13)
Akee Gyefeta maanle onwunle ye ke onle
kovole md> konle ala a oko a, emomu ole
awie m2d2 oze kezi Nyamenle nee ye menli
ne lile la anwo tetedweke kpale a. Dmaanle
onwunle ke, mad dleka la enle nohale oluake
(1) Yizilayema nee Amonoma, Mowabema
anzee Yidomma ango (Nd 11:14-18; Di 2:9,
19, 37; 2Ek 20:10, 11); (2) Mo> Yizilayema
ko ava azele ne la, enee azele ehye enle
Ambdnoma asa anu, emomu gnee dwd Amo-
lema md> bede Keenama azele ne azo la
asa anu, na Nyamenle maanle Yizilayema
lile be belemgbunli Saehon anwo zo konim
na ovale be azele ne omaanle Yizilayema;
(3) Yizilayema eva evole keye 300 edenla
azele ne azo edidi zo m2>> Amonoma etebo-
le nwole edahonle a; oti duzu a belegyinla
zo be nee ye ahwe nwole manzonle a?—Nd
11:19-27.

it-2 27 {3
Gyefeta

Gyefeta maanle edweke ne lale ali wienyi
ke ofale gzonlenle nwo. Jhanle ke Gyihova
a vale azele ne maanle Yizilayema a, oti
benrehola benreva enkyi ko anzee sinli ko
bobs benremaa menli ma> sonle awozonle
la. Dhanle ke Kimohye le Amonoma nyame-
nle. Bie m> suzu ke ehye le nvonlee anzee
onle nohale. Dwo nuhua ke enee Melekom le
Amonoma nyamenle, yee Kimohye le Mo-
wabema nyamenle, noko enee bele maanle
m2> besonle awozonle ngakyile dJonwo a.
Solomon bobd yele nvonlee na azonlenle Ki-
mohye dluake ohulole nyevole mraale la ati.
(Nd 11:24; 1Ar 11:1, 7, 8, 33; 2Ar 23:13)
Bieko, mboloba bie mo kile ke “Kimahye”
bahola ahile “Konimnli.” (Nea Gesenius’s
Hebrew and Chaldee Lexicon, translated by
S. Tregelles, 1901, p. 401.) Ehye ati bie a
Gyefeta hanle ke Kimohye le be nyamenle
cluake Amonoma mumua ne hanvole ye ke
Jdaye a oboale be omaanle belile ‘konim’ na
omaanle be azele a.

Kponde Baebolo Nu Ndelebebo

it-2 26
Gyefeta

Gyefeta Enle Adwomane Rale. €nee Gye-
feta mame le tuutuunli, noko akee ehye
engile ke obole tuutuu ebela a owole ye a
anzee Gyefeta le adwomane rale. Enee ye
mame le tuutuunli kolaa na Geleade agya
ye ke 2 ye mdd to zo nwido ke mad enee
Releehabe noko le tuutuunli na nzinlii Sale-
mon gyale ye la. (Nd 11:1; Dwh 2:1; Mt 1:5)
Deemoti yekola yeka ke enee Gyefeta enle
adwomane rale la a le ke > mediema ne mo>
m22 le Geleade aye m22 limoa amra ne vale
anyebolo voanle ye amaa yeannyia agya-
padee ne bie. (Nd 11:2) M2> to zo nwio,



Geleade mrenyia (m2> Gyefeta amediema
ne mo a le nuhua menli titili 1a) liele dole nu
ke orali be nyunlu ke be kpanyinli. (Nd 11:
11) Bieko, obole afole omaanle Nyamenle
wd edanlesua ne anu. (Nd 11:30, 31) Saa
Gyefeta le adwomane rale a, anreg onreho-
la onreye ninyene ehye md> anu biala oluake
enee Mela ne eha ye wienyi ke: “Onle ke
adwomane rale biala ba Gyihova menli ne
avinli. Onle ke 2 bo zo amra awolendoazo
m22 t2 zo bulu babs la ba Gyihova menli ne
avinli.”—Di 23:2.

Moo Samesen elenyi la “Gyihova hole zo yi-
lale ye.” (Ndenebuavolema 13:24) Kenle ko
Samesen zele ye papa nee ye mame Kke:
“Menwu Filisitianli raale bie m2> me nye
die 5 nwo la wo Temenaa, na mekulo ke
bekogya ye bemaa me.” (Ndenebuavolema
14:2) Nea kezi obazi ye awovole anwo a.
Ke anree Samesen balie Yizilayema avi me-
nli moo elesisi be asa anu la, enee okulo
ke o nee be ye agyale ngyehyeles emomu.
Enee Nyamenle Megla ne tua mraale mad so-
nle awozonle la egyale. (Ezedoso 34:11-16)

Ehye ati, Samesen awovole anlie ando nu
na bezele ye ke: “Woannwu raale biala wa
w2 mbusuafod nee ye menli ne m> amuala
avinli 2?7 Asoo owo ke ekogya raale wo Fili-
sitiama m22 bempe be mrenyiazo la avinli
2?” Samesen zele be ke, “Begya ye bemaa
me, dluake me ahonle gva ye kpale.”—Nde-
nebuavolema 14:3.

Adenle boni azo a enee Filisitianli raale
ehye ala a le awie mdo> ofeta Samesen a?
McClintock and Strong’s Cyclopedia ne ka
ke, “te ke enee raale ne anwo ye fe somaa
la ati o, emomu enee ofeta ye sluake 2 nwo
zo a dbalua yeali bodane bie anwo gyi-
ma a.” Bodane boni 5? Ndenebuavolema
14:4 kilehile nu ke enee Samesen “tlekpo-
nde adenle alua zo aho atia Filisitiama.”
Bodane €hye ati a enee Samesen anye die
raale ehye anwo a. Ma> Samesen nyinli la,
“Gyihova sunsum ne rale 2 nwo zo,” anzee
hanle ye maanle oyele debie. (Ndenebuavo-
lema 13:25) Gyihova sunsum ne a hanle ye
maanle chanle ke begya raale zohane be-
maa ye a, na sunsum ko ne ala a boale
ye maanle dyele ye gyima ke ndenebuavole
wo Yizilaye a. Asoo Samesen nyianle nwolg
adenle moo enee dlekponde la 2? Bemaa ye-
limoa yezuzu kezi Gyihova hilele ke ogyi 2
nzi kpundii la anwo.






